
Letër nga Sekretarja Kondoliza Rajs (Condoleezza Rice) 

I dashur lexues: dyqind vjet më parë, parlamenti britanik nxori jashtë ligjit 
tregëtimin transatlantik të skllevërve, duke arritur kulmin me luftën 
dekadëshe të udhëhequr nga Uilliam Uillberfors ( William Wilberforce). 

Trafikimi i njerëzve është forma e skllavërisë së ditëve moderne, një lloj i ri i 
tregtisë globale të skllevërve. Autorët e krimit gjuajnë mbi më të dobëtit në 
mesin tonë, kryesisht gratë dhe fëmijët, për përfitim dhe dobi. Ato tërheqin 
viktimat në robëri të pavullnetshme dhe skllavëri seksuale. Sot ne përsëri 
jemi thirrur nga ndërgjegjja t'i japim fund përuljes së burrave dhe grave tona. 
Si në shekullin e 19, abolicionistët e bindur rreth e përqark botës janë 
bashkuar në një lëvizje globale t'i kundërvihen këtij krimi të neveritshëm. 
Presidenti Xhorxh Bush (George W. Bush) ka angazhuar Qeverinë e 

Shteteve të Bashkuara të udhëheqin luftën kundër kësaj sfide serioze të shekullit 21, dhe të gjitha 
kombet që janë të vendosura t'i japin fund trafikimit të njerëzve i kanë partnerë të fortë Shtetet e 
Bashkuara.  

Raporti i shtatë vjetor i Trafikimit të Personave dokumenton përpjekjet nga qeveritë e huaja të 
parandalojnë trafikimin e njerëzve, ndjekin penalisht kriminelët, dhe mbrojnë viktimat e tyre. 
Raporti shqyrton edhe vendet më të errëta, duke thirrur të vlerësoj secili shtet, mik ose armik, që 
nuk bën mjaftueshëm për të luftuar trafikimin e njerëzve.  

Fuqia e turpit ka gjallëruar shumë njerëz të veprojnë dhe nxisin reforma të pashembullta; dhe rritja 
e mirë informimit ka nxitur përparim të rëndësishëm në luftimin e këtij krimi dhe ndihmën e 
viktimave kudo që ato janë gjetur.  
Mposhtja e trafikimit të njerëzve është thirrje e madhe morale e ditëve tona. Së bashku me aleatët 
dhe miqtë tanë, ne do të vazhdojmë përpjekjet tona të sjellim këtë praktikë mizore në përfundim. Ju 
falënderojmë për bashkëngjitjen në lëvizjen e re të braktisjes. Së bashku ne mund të bëjmë 
ndryshim, dhe së bashku ne mund të ndërtojmë botë më të sigurt, më të lirë dhe më përparimtare 
për të gjithë.  
 
 
Sinqerisht,                                                                                                                    Sekretarja Rajs 

Dëshmitë e viktimave të përfshira në raport janë paraparë të jenë vetëm shembuj tipik dhe nuk 
përfshijnë të gjitha format e trafikimit që ndodhin. Secila nga këto tregues fatkeqësisht mund të 
zërë vend pothuajse në të gjithë botën. Ato janë siguruar të ilustrojnë shumë forma të trafikimit dhe 
shumëllojshmërinë e gjërë të vendeve në të cilat ato zënë vend. Asnjë vend nuk është i përjashtuar. 
Të gjitha emrat e viktimave që paraqiten në këtë raport janë fiktiv. Fotografët me identitet të   
fshehur në raport dhe shumica e fotografëve të zbuluar në raport nuk janë pasqyrim i viktimave të 
konfirmuara të trafikimit, por janë siguruar të paraqesin pafundësinë e formave të shfrytëzimit që 
ndihmon të përcaktojmë trafikimin dhe shumëllojshmërinë e kulturave në të cilat viktimat e 
trafikimit janë gjetur.  

Qëllimi  

Departamentit të Shtetit i kërkohet nga ligji të paraqes një Raport çdo vit pranë Kongresit të SHBA 
për përpjekjet e qeverive të huaja të eliminojnë format e ashpra të trafikimit të personave. Ky raport 
është raporti i shtatë vjetor i trafikimit të personave. Ka për qëllim të ngre vetëdijen globale, të 
theksoj përpjekjet e bashkësisë ndërkombëtare, dhe të inkurajoj qeveritë e huaja të marrin veprime 
efektive që të kundërshtojnë të gjitha format e trafikimit të personave.  
Ligji i SHBA që drejton përpjekjet kundër trafikimit të njeriut, Akti i Mbrojtjes së Viktimave të 
Trafikimit i vitit 2000, i miratuar (AMVT), deklaron që qëllimi i luftës së trafikimit njerëzor është 
të dënoj trafikuesit, mbroj viktimat, dhe të parandaloj paraqitjen e trafikimit. Lirimi i këtyre të 
ngecurve në kushte skllavërore është qëllimi përfundimtar i këtij Raporti dhe i politikës së SHBA 
kundër trafikimit të njerëzve.  

Trafikimi i njerëzve është kërcënim shumë dimensional. Privon me forcë të drejtat dhe liritë e  
njeriut, rit rrezikun global të shëndetit, dhe ushqen rritjen e krimit të organizuar. 

Trafikimi i njerëzve ka një ndikim shkatërrues mbi viktimat individuale, të cilat shpesh vuajnë 
abuzim fizik dhe psiqik, përdhunim, kërcënime ndaj tyre dhe familjeve të tyre, rrëmbim të 
dokumentave, madje edhe vdekje. Por ndikimi i trafikimit të njerëzve shkon më tej viktimave 
individuale; dobëson shëndetin, sigurinë dhe mbrojtjen e gjithë kombit.  

Ka një rritje të përhershme të bashkësisë së kombeve që bëjnë përpjekje domethënëse të eliminojnë 
këtë krim mizor. Vendi i cili dështon të bëj përpjekje domethënëse që të sjell vetveten në pajtim me 
standardet minimale për eliminimin e trafikimit të personave, siç është e theksuar në AMVT, i 
lëshohet "Rangu 3" i vlerësimit në këtë Raport. Vlerësimi i tillë mund ta përjashtoj mbajtësin të 
mos ketë ndihmë të jashtme humanitare ose marrëdhënie tregtare me Shtetet e Bashkuara. Në 
vlerësimin e përpjekjeve të qeverive të huaja, Raporti TTP nënvijzon "tre P-të"- përndjekjen, 
mbrojtjen, dhe parandalimin (prosecution, protection, prevention). Por viktimat e vuajtura nga 
trafikimi na kërkojnë të drejtojmë "tre R-të"- shpëtimin, rehabilitimin, dhe riintegrimin (rescue, 
rehabilitation, reintegration)- dhe të inkurajojmë mësimin dhe ndarjen e praktikave më të mira në 
këto fusha.  

Ky vit është përvjetori i 200-të i nxjerrjes jashtë ligji të tregtisë skllavërore transatlantik. Lëvizja e 
udhëhequr nga deputeti Britanez Uilliam Uillberfors deshi dekada të ketë sukses. I kërkoi kombit të 
thelloj dhe zhvilloj definicionin e tij të dinjitet njerëzor. I kërkoi kombit të deklaroj që vlerat morale 
të peshojnë më shumë se interesat komerciale. Asgjë më pak nuk kërkohet sot nga çdo komb duke 
nisur sfidën e kohës të eliminoj trafikimin e njerëzve, formën e skllavërisë së kohës moderne.  

Trafikimi i Përcaktuar i Njerëzve 
 
AMVT përcakton "format e rënda të trafikimit", si:  
 
a. Trafikimi seksual në të cilin akti seksual komercial është detyruar me forcë, me mashtrim, 
ose me shtrëngim, ose në të cilin personi detyrohet të bëj veprim të tillë pa mbushur 18 vjet; 
ose  
 
b. Rekrutimi, fshehja, transportimi, ndihma, ose sigurimi i personit për punë ose shërbime, 
nëpërmjet përdorimit të forcës, mashtrimit, ose shtrëngimit për qëllim të nënshtrimit jo të 
vullnetshëm ndaj robërisë, mundësisë së zgjedhjes, obligimit të varësisë së plotë ose 
skllavërisë.  

Qëllimi dhe natyra e skllavërisë së ditëve moderne  

Emëruesi i përbashkët i skenarëve të trafikimit është përdorimi i forcës, mashtrimit, ose shtrëngimit 
për shfrytëzim të personit për përfitim. Viktima mund të jetë nënshtruar ndaj shfrytëzimit për punë, 
shfrytëzimit seksual, ose të dyja. Shfrytëzimi për punë përfshinë skllavërinë, punën e detyruar dhe 
obligimin e varësisë së plotë. Shfrytëzimi seksual në mënyrë tipike përfshinë abuzimin përmes 
industrisë së seksit komercial. Në rastet e tjera, viktimat janë shfrytëzuar në shtëpitë private nga 
individë të cilët shpesh kërkojnë seks si dhe punë. Shfrytëzimi i forcës ose shtrëngimit mund të jetë 
direkt dhe i dhunshëm ose psikologjik.  

Një fushë e gjërë e vlerësimeve ekziston për qëllimin dhe madhësinë e skllavërisë së ditëve 
moderne. Organizata Ndërkombëtare për Punë (ONP) - agjenci e Kombeve të Bashkuara e 
autorizuar për udhëheqjen e standardeve të punës dhe çështjet e mbrojtjes sociale – vlerëson që ka 
12.3 milion njerëz në punë me forcë, punën e obliguar, punën me forcë të fëmijëve, dhe robërinë 
seksuale në çdo kohë të caktuar; të tjerët vlerësojnë shtrirjen nga 4 milion deri 27 milion. 
Çdo vit sipas kërkimeve të sponsorizuara nga Qeveria e SHBA të përfunduar në vitin 2006, 
përafërsisht 800,000 njerëz janë trafikuar nëpër kufijtë nacional, që nuk përfshinë milionat e 
trafikuar në vendet e tyre. Përafërsisht 80 përqind e viktimave transnacionale janë gra dhe vajza dhe 
deri 50 përqind janë të mitura. Shumica e viktimave transnacionale janë femra të trafikuara për 
shfrytëzim seksual komercial. Këto numra nuk përfshijnë milionat e viktimave femra dhe meshkuj 
rreth e përqark botës të cilët janë trafikuar brenda për brenda kufijve të tyre nacional shumica për 
punë me forcë ose të detyruar.  
Trafikuesit gjuajnë në të pambrojturit. Objektivat e tyre shpesh janë fëmijët dhe gratë e reja, dhe 
dredhitë e tyre janë kreative dhe të pamëshirshme, të krijuara të mashtrojnë, detyrojnë dhe fitojnë 
besimin e viktimave potenciale. Shumë shpesh këto hile përfshijnë premtime për një jetë më të mirë 
nëpërmjet martesës, punësimit, ose mundësive të shkollimit.  

Kombësitë e njerëzve të trafikuar janë aq të ndryshme sa edhe kulturat e botës. Disa lënë vendet në 
zhvillim, duke kërkuar të përmirësojnë jetët e tyre nëpërmjet punëve me aftësi të ulëta në vendet 
më të përparuara. Të tjerët bien viktimë e punës së detyruar ose obliguar në vetë vendet e tyre. 
Gratë e etura për ardhmëri më të mirë janë të prekshme ndaj premtimeve për punë jashtë shteti si 
dado, gra shërbimi, kameriere, ose modele—punë që trafikuesit i kthejnë në ëndrra të këqija të 
prostituimit pa rrugëdalje. Disa familje i japin fëmijët të rriturve, shpesh të afërmve, të cilët u 
premtojnë shkollim dhe mundësi, por në vend të kësaj i shesin fëmijët në situata shfrytëzuese.  

Fokusimi i Raportit 2007 të TTP 
Raporti i TTP është raporti më i hollësishëm mbarëbotëror mbi përpjekjet e qeverive në luftën e 
formave të rënda të trafikimit të personave. Ky Raport mbulon periudhën Prill 2006 deri Mars 
2007. I përfshinë ato vende që kanë qenë të përcaktuara si vende të origjinës, transitit, ose 
destinacionit për një numër të konsiderueshëm të viktimave të formave të rënda të trafikimit. 
Raporti i 2007 i TTP prezanton një shikim të freskët global për natyrën dhe qëllimin e skllavërisë 

së ditëve moderne dhe  gamën e gjërë të veprimeve që ndërmerren nga qeveritë në mbarë botën për 
ballafaqimin dhe eliminimin e tij.  
Përshkak se trafikimi ka mundësi të përhapet në çdo vend të botës, lënia jashtë e një vendi nga 
Raporti vetëm mund të shfaq një mungesë të informacionit adekuat. Treguesit e vendeve 
përshkruajnë qëllimin dhe natyrën e problemit të trafikimit. Çdo tregues gjithashtu përmban një 
vlerësim të pajtueshmërisë së qeverisë me standardet minimale për eliminimin e trafikimit siç është 
vendosur në AMVT, dhe përfshinë këshillat për veprimet përkatëse për luftimin e trafikimit. 
Përkujtuesi i treguesve të vendit përshkruan çdo përpjekje qeveritare për zbatimin e ligjit kundër 
trafikimit, mbrojtjen e viktimave dhe parandalimin e trafikimit. Çdo tregues shpjegon bazën e 
rangimit të vendit si Rangu 1, Rangu 2, Rangu 2 Lista e Vrojtimit, ose Rangu 3. Në qoftë se vendi 
është vënë në Listën e Vrojtimit të Rangut 2, treguesi do të përmbajë një deklaratë sqarimi, duke 
shfrytëzuar kriteriumin që gjendet në AMVT.  

AMVT liston tre faktorët të jenë konsideruar në përcaktimin se kur një vend do të jetë në Rangun 2 
(ose Rangun 2 Listën e Vrojtimit) ose në Rangun 3:1) Masën në të   cilin një vend është vend 
origjine, transiti ose destinacioni për format e rënda të trafikimit; 2) Masën në të cilin qeveria e 
vendit nuk është në pajtueshmëri me standardet minimale të AMVT duke përfshirë, në veçanti, 
nivelin e korrupsionin qeveritar në lidhje me trafikimin; dhe 3) Burimet dhe kapacitetet e qeverisë 
të drejtoj dhe eliminoj format e rënda të trafikimit të personave.  

Disa vende kanë mbajtur konferenca dhe kanë vendosur forca speciale ose plane veprimi nacionale 
që të krijojnë qëllimet për përpjekjet kundër trafikimit. Megjithatë, konferencat, planet dhe forcat 
speciale vetë nuk kanë më tepër rëndësi në vlerësimin e përpjekjeve të vendit. Më saktë, Raporti 
fokusohet mbi veprimet konkrete që qeveritë kanë ndërmarrë për luftimin e trafikimit, veçanërisht 
ndjekjes penale, shpalljeve fajtor, dhe vendimeve të burgosjes së trafikuesve, masat e mbrojtjes së 
viktimave dhe përpjekjeve të parandalimit. Raporti nuk i jep peshë të madhe ligjeve në formë 
propozimligjit ose ligjeve që akoma nuk janë miratuar. Së fundi, Raporti nuk fokusohet mbi 
përpjekjet e qeverisë që kontribuojnë tërthorazi në reduktimin e trafikimit, si programet e 
shkollimit, përkrahja për zhvillim ekonomik, ose programeve të drejtuara rritjes së barazisë gjinore, 
megjithëse këto janë orvatje që ia vlejnë.  

Rangjet: 

RANGU 1 
Vendet qeveritë e të cilave i përmbushin tërësisht standardet minimale të Aktit të Mbrojtjes së 
Viktimave të Trafikimit (AMVT)  

RANGU 2  
Vendet qeveritë e të cilave nuk i përmbushin plotësisht standardet minimale të AMVT por janë 
duke bërë përpjekje domethënëse të sjellin veten në pajtim me këto standarde.  

RANGU 2 LISTA E VROJTIMIT  
Vendet qeveritë e të cilave nuk i përmbushin plotësisht standardet minimale të AMVT por janë 
duke bërë përpjekje domethënëse të sjellin veten në pajtim me këto standarde  
DHE:  
a) Numri i përgjithshëm i viktimave të trafikimit të formave të rënda është shumë shprehës ose ritet 
në mënyrë domethënëse; ose  
b) Ka dështim të sigurimit të evidencës së përpjekjeve të rritura për luftën e formave të rënda të 
trafikimit të personave nga viti i kaluar; ose  
c) Përcaktimi që një vend është duke bërë përpjekje domethënëse të sjell veten në pajtim me 
standardet minimale ishte bazuar mbi zotimet e vendit për të marrë hapa të ardhshëm plotësues 
gjatë vitit në vazhdim.  

RANGU 3  
Vendet qeveritë e të cilave plotësisht nuk përmbushin standardet minimale dhe nuk ndërmarrin 
përpjekje domethënëse të përmbushim ato.  

Treguesit e Vendit  

MAQEDONIA (Rangu 2)

Maqedonia është vend burimi, transiti dhe në një masë më të vogël destinacioni për gratë dhe 
fëmijët e trafikuar për qëllime të shfrytëzimit seksual komercial. Gratë dhe vajzat e Maqedonisë 
janë trafikuar brenda për brenda vendit nga zonat rurale lindore për shfrytëzim seksual në 
Maqedoninë perëndimore. Viktimat janë nga Moldavia, Shqipëria dhe në një shtrirje më të vogël 
nga vendet tjera të Europës Lindore. Viktimat kaluan përmes Maqedonisë në rrugë për Serbi, Mal 
të Zi, Shqipëri dhe Europën Perëndimore.  

Qeveria e Maqedonisë nuk përmbushi plotësisht standardet minimale për eliminimin e trafikimit; 
megjithatë, është duke bërë përpjekje domethënëse të përmbush ato. Qeveria demonstroi përparim 
të rritur në përpjekjet e saj kundër trafikimit në vitin 2006, veçanërisht nëpërmjet bashkëpunimit të 
përbashkët të zbatimit të ligjit me vendet fqinje. Qeveria do të ris përpjekjet e edukimit të zbatuesve 
të ligjit mbi ndryshimin mes trafikimit dhe kontrabandës, do të marrë hapa të siguroj që trafikuesit 
të marrin dënimet në përputhje me natyrën neveritëse të shkeljes, dhe të bëj përpjekje më të mëdha 
të ndjek penalisht dhe shpall fajtor zyrtarët publik të cilët përfitojnë ose janë të përfshirë në 
trafikim.  

Ndjekja penale  
Përpjekjet e Qeverisë së Maqedonisë për zbatimin e ligjit kundër trafikimit dhanë rezultate pozitive 
vitin e kaluar. Qeveria e Maqedonisë ndalon trafikimin seksual dhe të punës nëpërmjet kodit penal 
të saj të vitit 2004 të nenit 418 mbi trafikimin e personave, nenit 418c mbi organizimin e grupit për 
trafikim, dhe nenit 191 fshehjen e prostitucionit me forcë. Neni 418b është i përfshirë në 
legjislacionin kundër trafikimit dhe përfshinë dënime penale për kontrabandën. Dënimet e 
përshkruara për trafikim për shfrytëzim seksual komercial janë të barabartë me atë për përdhunim. 
Ligjet përshkruajnë dënimet që janë të rrepta në mënyrë të mjaftueshme. Nganjëherë, megjithatë, 
dënime relativisht të lehta u ishin vënë shkelësve të shpallur fajtor. Qeveria në vitin 2006 ndoqi 
penalisht 48 raste lidhur me trafikimin, një rritje domethënëse nga 35 rastet e ndjekura penalisht në 
periudhën paraprake raportuese.  

Duke shfrytëzuar masa hetuese të veçanta, dhe në bashkëpunim me qeverinë Shqiptare dhe Greke, 
Qeveria e Maqedonisë ndoqi penalisht dhe siguroi vendime fajësie dhe burgu në tre raste të mëdha 
trafikimi. Këto tre raste përfshinë respektivisht 7, 26, 21 të pandehur. Dënimet u ranguan nga 8 
muaj në 13 vjet burg, dhe përfshinë dispozita për dëmshpërblimin e viktimave dhe konfiskimin e 
pronës. Pavarësisht nga këto suksese relative, sistemi i gjykatave mbeti lidhja më e dobët në luftën 
kundër trafikimit të personave, me raste domethënëse të gabimeve dhe vonesave procedurale duke 
zgjatur kohëzgjatjen e procedurave. Përqindjet e dënimeve për ndjekjet penale për trafikim ngelën 
të ulëta. Shqetësimet mbi instancat e korrupsionit gjyqësor vazhduan në vitin 2006. Dy oficer 
policie ishin shpallur fajtor për krime lidhur me trafikimin dhe morën dënime prej 18 muajsh në 
njërin rast, dhe dy vjet në tjetrin.  

Mbrojtja  
Qeveria e Maqedonisë bëri përpjekje domethënëse për përmirësimin e mbrojtjes së viktimave të 
saja të trafikuara. Qeveria inkurajon viktimat të marrin pjesë në hetimet dhe gjykimet. Viktimat 
mund të ngrenë procedura civile kundër trafikuesve të tyre që të marrin dëmet dhe kompensimet. 
Viktimave e trafikimit mund tu jepet status refugjati ose azili nëse ato ndjejnë vuajtje ose ndëshkim 
pas kthimit në vendet e tyre të origjinës. Viktimat e trafikimit zakonisht nuk ishin dënuar nga 
autoritetet për vepra joligjore të shkaktuara si rezultat i drejtëpërdrejtë i trafikimit të tyre. Ministria 
e Punëve të Brendshme me përkrahje të IOM, operon qendrën transit të strehimit që siguron 
strehimin e sigurt të viktimave gjatë proceseve të hetimit, gjykimit, dhe pas gjykimit deri në 
riatdhesim. Gjatë periudhës së raportimit, 17 viktima të trafikimit ishin ndihmuar në qendrën transit 
të strehimit. Katër zyrtarë të Ministrisë së Brendshme (MPB) janë të caktuar në strehimore për të 
siguruar mbrojtje. Ministria për punë dhe Politikë Sociale (MPPS) hapi një zyrë që përmirësoi 
koordinimin e shërbimeve të ndihmës dhe mbrojtjes të siguruara nga shteti dhe shoqëria civile 

nëpërmjet një sistemi referues të viktimave të vendosur në vitin 2005. Në shkurt 2007, MPB dhe 
MPPS nënshkruan Memorandumin e shumëpritur të Mirëkuptimit (MM) që vendos kushte të 
veçanta për mbrojtjen e viktimave fëmijë të trafikuar dhe kujdeset për prezencën e punëtorëve 
social gjatë bastisjeve policore. Ministria e Punëve të Brendshme gjithashtu nënshkroi një MM për 
bashkëpunim të përmirësuar më një OJQ që vepron në strehimore për viktimat e trafikuara brenda 
vendit.  

Parandalimi  
Qeveria e Maqedonisë bëri përpjekje domethënëse për parandalimin e trafikimit gjatë vitit të 
kaluar. Afishet me telefonat e linjave të pandërprera të numrave telefonik dukshëm ishin ekspozuar 
në aeroportin e Shkupit dhe vende që kanë të bëjnë me udhëtimin. Policia kufitare punoi në 
bashkëpunim me një OJQ lokale që të shpërndaj materiale për vetëdijësimin ndaj trafikimit në të 
gjitha vendkalimet kufitare. Ministria e Punëve të Brendshme nisi një fushatë të përbashkët 
informimi me IOM që kishte si cak publikun në zonat rurale dhe urbane dhe shpërndau mbi 4,500 
karta gërvishtëse me mesazhe kundër trafikimit.   Kënga dhe videoja kundër trafikimit "Hapi Sytë e 
Tu", e interpretuar nga shtatë pop yjet më të mirë të Maqedonisë dhe e përkthyer në Maqedonisht 
dhe Shqip ishte pjesa më interesante e projektit. Ministria për Punë të Jashtme u kërkon zyrtarëve 
konsular të trajnohen për njohjen e viktimave potenciale të trafikimit.  

